Minamahal na __________

Ang mga paaralan ay mga positibong lugar ng pag-aaral kung saan lahat ay may karapatan sa isang ligtas at malusog na kapaligiran ng pag-aaral. Ang mga paaralan ay mga lugar din ng trabaho, at nararapat sa mga tauhan ng paaralan na magtrabaho sa isang kapaligiran kung saan hindi nila nararamdamang pinagbabantaan o hindi ligtas. 
Mula sa Termino 3, 2022, magkakabisa ang Sistema ng Kautusan sa Kaligtasan ng Komunidad ng Paaralan (School Community Safety Order Scheme, Scheme) sa lahat ng paaralan sa Victoria. Pinahihintulutan ng Scheme na ito ang mga punong-guro at iba pang awtorisadong tao na maglabas ng umiiral o agarang mga kautusan sa kaligtasan ng komunidad ng paaralan na naglalagay ng mga limitasyon sa paraan kung paano kumikilos ang ilang magulang, tagapag-alaga o iba pang may sapat na gulang na kumikilos sa paraang mapanganib, mapang-abuso o nagbabanta sa mga tauhan, mag-aaral o iba pang nasa komunidad ng paaralan. Mag-click dito para sa karagdagang impormasyon tungkol sa Scheme, kasama ang isang maikling video na nagbibigay ng pangkalahatang ideya tungkol sa Scheme. 
Nagbibigay ang Scheme na ito ng iba't ibang pananggalang para sa mga taong maaaring sumailalim sa isang kautusan at ang kanilang anak. Halimbawa, bago maglabas ng isang umiiral na kautusan sa kaligtasan ng komunidad ng paaralan, dapat isaalang-alang ng isang awtorisadong tao ang sagot ng tao sa abiso para maglabas ng isang kautusan at kung paano maaaring makaapekto ang isang kautusan sa kanilang anak. Maaari lamang ilabas ang mga kautusan bilang huling paraan na pagpipilian kung ito ang pinakamababang paghihigpit na pagpipilian para tugunan ang pag-uugali. Para basahin ang higit pa tungkol sa mga proteksyon na nakapaloob sa Scheme para sa mga magulang, tagapag-alaga at iba pang may sapat na gulang na maaaring sumailalim sa isang kautusan (kasama ang impormasyon tungkol sa mga karapatan sa pag-aapela), i-access ang website ng Kagawaran. 
May tungkuling ginagampanan ang lahat ng nasa paaralan, lalo na ang mga tauhan at mga magulang/tagapag-alaga, uparag gawin ang paaralan na isang mas mabuting lugar para sa pag-aaral at pagtatrabaho. Binabalangkas ng Patakaran para sa Magagalang na Pag-uugali sa loob ng Komunidad ng Paaralan (Respectful Behaviours within the School Community Policy) ang mga nakabahaging tungkulin ng mga magulang, tagapag-alaga at tauhan ng paaralan sa paglikha ng isang positibong kapaligiran para sa pag-aaral. 
Layunin ng isa't isa na suportahan ang pag-aaral ng inyong anak. Para gawin ito, hinihiling namin na ang feedback at mga reklamo ay parehong nakatutulong at magalang. Pinaaalalahanan ang mga magulang na sundin ang patakaran o proseso sa reklamo ng paaralan o ang Patakaran sa mga Reklamo ng Kagawaran kung gusto ninyong magpahayag ng anumang nakatutulong at magalang na feedback.
Makikita ninyo ang Patakaran sa Magagalang na Pag-uugali sa loob ng Komunidad ng Paaralan at iba pang mapagkukunan para bumuo ng isang positibong kaugnayan sa aming komunidad ng paaralan dito.
[insert Principal’s name and contact details].
